
Mbanj Nyumx Youzcaet

Veiz Huj couh yiengjneix bae Baekging lo. De

naeuz, dajneix gou yaek mbouj caeuq sou lienzhaeh,
danghnaeuz sou ciep ndaej mbaw siengq gou, couh
suenq gou gaenq hag rox ingj dienh’ ingj lo.
Danghnaeuz mbouj miz, sou couh dangq mbouj miz
boux beixnuengx gou neix. Yaek ok dou, de baiq
daxboh caeuq daxmeh sam baez, doxlwnz baiq
beixnuengx dou baez he, gvaq le couh cienq ndang,
caij dawz diuz lohbya, coh Baekging byaij bae. Mwh
yawj mbouj raen de daengx ranz dou cij singjsat
gvaqdaeuj, cij rox Veiz Huj baezneix bae Baekging
dwg lix dwg dai cungj mbouj rox, cungj coh diuzloh
gaenq yawj mbouj raen ngaeuz de haenx hemq: Veiz
Huj! Veiz Huj!

Daxmeh gou sikhaek couh maezmuenh lo.

2004 nienz ndwen daeuz, daxboh gou gaem
mbaw saenq Veiz Huj geiq daeuj haenx, fwngz
saenzdedded. Saeknaj daxboh gou cungj mbouj
bienq saek di, saeknaj de cungj youq gwnz fwngz lo.
Daj Veiz Huj bae Baekging le, sacknaj daxboh gou
cungj mbouj raen lo. Mbaw saenq Veiz Huj mbouj
dwg ngoenzneix cij ciep ndaej, fung saenq neix cib
ngoenz gaxgonq couh sou daengz lo, seizneix, de
baez daihcib dawz okdaeuj, fwngz lij saenzdedded.
Beij haj bi gonq ciep ndaej fungsaenq Veiz Huj lij
saenz ak gvaq. Haj bi gonq, Veiz Huj gijmaz
saengsik cungj mbouj miz haenx sawgqmwh geiq
mbaw siengq he hawj ndaw ranz, couh dwg mbaw
siengq seizneix venj youq gwnz ciengz ndaw ranz
haenx. Seizhaenx hix dwg cawzdoeng, mbaw siengq
Veiz Huj baij youq danggnaj dou, de byoemgyaeuj
raez, lwgda laep baenz diuzgeh he, gou gamj caeuq
mwngz doj, danghnaeuz de baenzneix hai lwgda
byaij gvaq diuz loh Mbanjgya’ gvangq, byaij mbouj
ndaej cib yamq haengjdingh laemxbamz. De yungh
fwngz mo aen geiheiq henzndang, yawj hwnjbae lumj
gijmaz cungj mbouj dwglau nei. Daxboh gou danq
gaemz heiq raezrangrang he, fwngz de lij saenz didi
he. De mbouj muenxeiq gij byoemraez Veiz Huj, de
naeuz louz byoemgyaeuj baenz raez mbouj lumj
bouxvunz Mbanjgya’ gvangq. Hoeng daeggo gou
mbouj doengzeiq daxboh baenzneix siengj, de naeuz,
Veiz Huj louz byoemraez, dwg vihle hoem gij
gyaeuj de.

gangjvah, daxboh venj mbaw siengq Veiz Huyj
daengz gwnz ciengz vaihrwix bae, dajneix mboujcaiq
yawj saek mbat. ltcig daengz ngoenzneix.

Veiz Huj youq ndaw saenq naeuz, cawzcin
daeuj daengz le, de couh yaek dauqranz lo, de yaek
daiq buek vunz he dauqma ingj dienh’ ingj. Aen
ingjsiengq de, cawzcin yaek youq ndaw mbanj dou
cienglulu.

Gijneix dauqdaej dwg gienh saeh baenzlawz
yiengh he? Daxboh gou naemj le cib ngoenz. De
mbouj rox Veiz Huj vihmaz dauqma ingj dienh’ ingj,
danghnaeuz de daugma yawj daxboh yawj daxmeh
yawj beixnuengx lij ndei gangj, dauqma ingj dienh—
ingj couh hawj vunz siengj mbouj doeng, mbanj dou
youh gaeuq youh rwix, cigndaej yungh aen geiheiq
baenz bengz bae geiqloeg lwi?

Fung saenq Veiz Huj dinj lai, ndigah daxboh
gou aeu yungh cib ngoenz seizgan rag raez de. De
doiq dou naeuz, dou dawz aen siusik neix cungj
naeuz hawj gyoengqvunz Mbanjgya’ gvangq, hawj
gyoengqde hix bwh ndei, gangj gijmaz vah, daenj
gijmaz buh, gwn gijmaz haeux, bouxboux cungj aeu
siengj ndei. De lij naeuz, dou yaek dawz gienh saeh
neix dangq saeh’angq daeuj banh.

Doeklaeng de naeuz, dou yaek youq gwnz dingj
haj goengqgbya, raemj haj go faexloet, youq laj gofaex
yaek goenq caengz goenq haenx, baij bouxvunz he
youq laj faex hen. Mwh go faexloet gwnz Bya-
gyagienz gou goenq,
buekvunz Veiz Huj liz ranz gou lij miz hajcib leix;

ngaiz daegnuengx raemj
mwh go faexloet gwnz Bya’ gyahaeux ngaiz daeggo
gou raemj goenq, buekvunz Veiz Huj liz ranz gou lij
miz seiqcib leix; mwh go faexloet gwnz Bya’ gyaliuh
ngaiz gou raemj goenq, buekvunz Veiz Huj liz ranz
gou lij miz samcib leix; mwh go faexloet gwnz Bya—
gyameg ngaiz daxmeh gou raemj goenq, buekvunz
Veiz Huj liz ranz gou lij miz ngeihcib leix; mwh go
faexloet ceiq doeklaeng ngaiz daxboh gou raemj
goenq, Veiz Huj ca mbouj geijlai yaek daengz ranz
lo. De dauqranz le, mbanj dou couh biengbaenz
dienh’ingj lo.

Daeggo gou cam, daxboh, vihmaz baenzneix
guh?

Daxboh naeuz, gou cib bi mbouj raen Veiz Huj
lo, nanzdauh mbouj wnggai vih de raemj haj go
faexloet lwi? Gizsaed gou rox, aen siengjfap daxboh
neix lumj bouh dienh’ ingj {(Fungsaenq Bwngaeq)
nei, ciuh vunz de caenh yawj gvaq bouh dienh’ ingj
he, couh dwg (Fungsaenq Bwngaeq): Gofaex gwnz
dingjbya baez goenq, ndaw mbanj couh miz vunz
daeuj lo.

Daj gizneix yawj ndaej ok daxboh gig ndiep
Veiz Huj daeglwg rox ingj dienh ingj neix. Cib bi lo,
de vih daeglwg neix saeknaj cungj mbouj miz,
ndigah, cawzcin yaek daengz, Mbanjgya’ gvangq dou
hix wnggai raemj haj go faexloet.

Bohmeh caeuq beixnuengx gou gonglaeng ok
dou, gyoengqde yaek dawz aen siusik Veiz Huj
daugma haenx naeuz hawj gyoenggqvunz Mbanj—
gya’ gvangq. Seizneix lij dwg cawzdoeng, gyoengq—
vunz Mbanjgya’ gvangq lij ndoj youq ndaw ranz
swhgeij, coemh goenqgfaex byoqfeiz. Daengx aen
mbanj, cungj dwg gij feihrang goenqgfaex geq. Gou
maij gij feithrang neix. Danghnaeuz Veiz Huj
seizneix dauqma couh ndei lo, de ndaej ingj gij oenq
daengx Mbanjgya’ gvangq caeuq gij yienghsiengq
bohmeh beixnuengx de byaij youq ndaw oenq haenx.

